Апелляция инстанциясида 			Биринчи инстанция судининг
маърузачи cудья: Ф.Эргашев			судьяси: З.Нуриддинов

ТОШКЕНТ ШАҲАР СУДИ ЖИНОЯТ ИШЛАРИ БЎЙИЧА 
СУДЛОВ ҲАЙЪАТИ АПЕЛЛЯЦИЯ ИНСТАНЦИЯСИНИНГ АЖРИМИ

2023 йил 5 декабрь куни Тошкент шаҳар суди жиноят ишлари бўйича судлов ҳайъати апелляция инстанцияси ўз биносида, очиқ суд мажлисида, раислик қилувчи: судья О.Илхомжонов, ҳайъат судьялари: А.Шамсутдинова 
ва Ф.Эргашевлардан иборат таркибда, судья катта ёрдамчиси Б.Азизовнинг котиблигида, Тошкент шаҳар прокуратураси бўлим прокурори У.Мухсимов, маҳкум И.Икромов ва унинг ҳимоячиси Р.Исмаиловларнинг иштирокида, жиноят ишлари бўйича Олмазор туман судининг 2023 йил 26 октябрь кунидаги 
Икромов Искандар Бахтиёр ўғли (Ikromov Iskandar Baxtiyor o’g’li), 1993 йил 1 апрель куни Тошкент шаҳрида туғилган, миллати ўзбек, Ўзбекистон фуқароси, маълумоти олий, оилали, вақтинча ишсиз, муқаддам судланган, Тошкент шаҳар, Олмазор тумани, Улуғ тор кўчаси, 26-а-уйда рўйхатда туриб, вақтинча Тошкент шаҳар, Олмазор тумани, Қамарнисо кўчаси, 9-уй, 
22-хонадонда истиқомат қилувчига
нисбатан 1-3-1008-2306/1131-сонли иш ҳужжатлари бўйича чиқарилган ажрим устидан ҳимоячи Р.Исмаилов томонидан келтирилган хусусий шикоятга асосан иш ҳужжатларини кўриб чиқиб, қуйидагиларни

А Н И Қ Л А Д И:

Жиноят ишлари бўйича Олмазор туман судининг 2023 йил 26 октябрь кунидаги ажримига кўра, Тошкент шаҳар Олмазор тумани ИИО ФМБ бошлиғининг тақдимномаси қаноатлантирилиб, Икромов Искандар Бахтиёр ўғлига нисбатан жиноят ишлари бўйича Олмазор туман судининг 2022 йил 
7 июль кундаги ҳукми билан тайинланган иш ҳақининг 10 фоизини давлат даромади ҳисобига ушлаб қолган ҳолда 1 йил 11 ой 21 кун ахлоқ тузатиш ишлари жазоси шу муддатга озодликдан маҳрум қилиш жазосига алмаштирилган.
Ҳимоячи Р.Исмаилов хусусий шикоятида биринчи босқич судининг ажрими ноқонуний эканлигини, ҳимоя остидаги И.Икромовга пробация ходимлари томонидан огоҳлантириш берилмаганлигини ёки тилхат олинмаганлигини, “Зарҳал” м.ф.й. раиси томонидан берилган маълумотномага кўра, И.Икромов Тошкент шаҳар, Олмазор тумани, Улуғ тор кўчаси, 26-а-уйда рўйхатда туриб, вақтинча Тошкент шаҳар, Олмазор тумани, Қамарнисо кўчаси, 9-уй, 22-хонадонда яшаб келишини, И.Икромовнинг оилавий шароитини, онаси нафақада эканлигини, отаси ва турмуш ўртоғи вафот этганлигини, оилада ягона боқувчи эканлигини инобатга олиб, суд ажримини бекор қилиб, ахлоқ тузатиш ишлари жазосини ўташ учун имконият беришни сўраган.
Судлов ҳайъати иш бўйича судья Ф.Эргашевнинг маърузасини, Тошкент шаҳар прокуратураси бўлим прокурори У.Мухсимовнинг келтирилган апелляция шикоятини қаноатлантиришни рад қилиш ҳақидаги хулосасини, маҳкум И.Икромов ва унинг ҳимоячиси Р.Исмаиловларнинг апелляция шикоятини қувватлаб, уни қаноатлантириш ҳақидаги фикрларини тинглаб, апелляция шикоятидаги важларни иш ҳужжатлари билан бирга таҳлил қилиб, суд ажримини қуйидаги асосларга кўра бекор қилишни лозим топди.
Ўзбекистон Республикаси ЖПКнинг 22-моддасида иш бўйича исботланиши лозим бўлган барча ҳолатлар синчковлик билан ҳар томонлама, тўла ва холисона текшириб чиқилиши лозимлиги қайд этилган.
[bookmark: _GoBack]Апелляция инстанциясида гувоҳ тариқасида сўроқ қилинган А.Саидахмедов қуйидагилар, яъни у Тошкент шаҳар, Олмазор тумани, Сағбон тор Қуштут кўчаси, 26-а-уйда оила аъзолари билан яшаб келишини, мазкур кўчада жойлашган 26, 26-б-уйлар ҳам уларга тегишли эканлигини, у ерла ака-укалари яшаб келишини, И.Икромов унинг қўшниси эмаслигини, уни умуман танимаслиги ҳақида кўрсатув берди. 
Апелляция инстанциясида гувоҳ тариқасида сўроқ қилинган Ф.Баратов қуйидагилар, яъни у Олмазор туман пробация бўлимида инспектор лавозимида ишлаб келишини, И.Икромов ҳисобга олинмаганлигини, мазкур И.Икромовга нисбатан тўпланган ҳужжатлар билан бир нечта инспектор шуғулланганлигини, биринчи босқич судининг ҳукмида И.Икромовнинг яшаш манзили Тошкент шаҳар, Олмазор тумани, Қуштут м.ф.й., 26-а-уйда кўрсатилганлигини, у Олмазор тумани, Сағбон тор Қуштут кўчаси, 26-а-уйган борганида уйнинг эгаси А.Саидахмедов у ерда яшаб келишини, у И.Икромовнинг танимаслигини айтганлигини, шу билан у И.Икромовни топа олмаганлигини, И.Икромовнинг ўзи ҳам пробация бўлимига келмаганлигини, ахлоқ тузатиш ишлари жазосини ўташ учун уларда ҳисобга олинмаганлигини, ундан тилхат олинмаганлигини, унга огоҳлантириш ҳам берилмаганлиги ҳақида кўрсатув берди.
Ўзбекистон Республикаси ЖКнинг 46-моддаси 4-қисмига кўра, агар шахс суд томонидан тайинланган ахлоқ тузатиш ишлари муддатининг жами бўлиб ўндан бир қисмидан кўпроғини ўташдан бўйин товласа, суд ахлоқ тузатиш ишларининг ўталмаган муддатини худди шу муддатга озодликни чеклаш ёки озодликдан маҳрум қилиш тариқасидаги жазо билан алмаштиради.
Иш ҳужжатларига кўра, маҳкум И.Икромов Тошкент шаҳар, Олмазор тумани, Улуғ тор кўчаси, 26-а-уйда рўйхатда туриб, вақтинча Тошкент шаҳар, Олмазор тумани, Қамарнисо кўчаси, 9-уй, 22-хонадонда яшаб келмаётганлиги аниқланди.
Биринчи босқич суди маҳкум И.Икромовнинг яшаш манзилига ҳамда пробация инспектори томонидан маҳкум И.Икромов ҳисобга олинмаганлигига, унга огоҳлантириш берилмаганлигига эътибор қаратмай, маҳкум И.Икромовга тайинланган ахлоқ тузатиш ишлари жазосини озодликдан маҳрум қилиш жазосига алмаштириб барвақт хулосага келган.
Бундай ҳолатда, апелляция инстанцияси судлов ҳайъати биринчи босқич суди томонидан пробация бўлимининг маҳкум И.Икромомовга нисбатан тақдимномаси асоссиз равишда қаноатлантирилган деган хулосага келиб, суд ажримини бекор қилишни лозим топади.
Судлов ҳайъати маҳкум И.Икромовнинг ахлоқ тузатиш жазосини ўташдан бўйин товлаганлиги ўз исботини топмаганлиги, унга огоҳлантириш берилмаганлиги, мажбуриятлар олинмаганлигидан келиб чиқиб, суд ажрими бекор қилишни ва тақдимномани биринчи босқич суди томонидан Ўзбекистон Республикаси ЖКнинг 46-моддаси талабларидан келиб чиқиб қайта кўриш учун юборишни лозим топади.
Ўзбекистон Республикаси ЖПКнинг 49717,19,31,34-моддаларига амал қилиб, апелляция инстанцияси судлов ҳайъати

А Ж Р И М   Қ И Л Д И:

Жиноят ишлари бўйича Олмазор туман судининг 2023 йил 26 октябрь кунидаги Икромов Искандар Бахтиёр ўғли (Ikromov Iskandar Baxtiyor o’g’li)га нисбатан чиқарган ажрими бекор қилинсин ва янгитдан кўриб чиқиш учун туман судига юборилсин.
Икромов Искандар Бахтиёр ўғли суд залидан дарҳол қамоқдан озод қилинсин.
Ҳимоячи Р.Исмаилов томонидан келтирилган апелляция тартибидаги хусусий шикояти қаноатлантирилсин.

Раислик қилувчи: 				/имзо/		О.Илхомжонов 
Ҳайъати аъзолари: 			/имзо/		А.Шамсутдинова
							/имзо/		Ф.Эргашев

Аслига тўғри: судья

